
Hierdie bediening beywer hom vir gehoorsaamheid aan die opdrag wat Jesus aan Sy dissipels gegee het soos getuig word in Matteus 28:18-20: “18Jesus kom toe nader en sê vir hulle: ‘Aan my is alle mag gegee in die hemel en op die aarde. 19Gaan dan na al die nasies toe en maak die mense My dissipels: doop hulle in die Naam van die Vader en die Seun en die Heilige Gees, en 20leer hulle om alles te onderhou wat Ek julle beveel het. En onthou: Ek is by julle al die dae tot die voleinding van die wêreld.’” 

Die twee grootste doelwitte is as volg:
1. Om mense sekerheid van geloof te gee sodat hulle die werking van die Heilige Gees in hulle lewens kan ervaar om sodoende lig vir die wêreld te kan wees deur die genade van Jesus Christus.

2. Om evangeliste toe te rus met apologetika om die Evangelie beter te kan verkondig. Apologetika verwys na die metodiek om die evangelie verbaal te kan verdedig.

Voorstelle of versoeke kan gerig word aan: matthew28@matthew28.co.za. ‘n Elektroniese weergawe van hierdie werkstuk asook van ander werkstukke kan verkry word op : www.matthew28.co.za
Daar word geen kopiereg op hierdie werkstuk voorbehou nie, dus kan u dit met vrymoedigheid versprei en/of gebruik in die proses om die Evangelie van Jesus Christus te verkondig.

Indien u wel ‘n donasie vir hierdie werkstuk wil maak kan u by u plaaslike Christelike gemeente ‘n donasie maak.

Is daar ‘n Skepper en ‘n ander dimensie waarvan ons nie noodwendig bewus is nie?

Kan die mens God verklaar?

Is ons werklik bewus van alles wat om ons aangaan? Beskik ons oor die vermoë om alles te verklaar? Dit wat ons om ons sien en beleef, is dit die werklikheid of is dit slegs ‘n illusie? Wat is dan die werklikheid? Hierdie is vrae waarmee wyshere hulle besig gehou het deur die eeue heen. Daar het verskeie teorieë ontstaan om al die vrae te probeer beantwoord, asook verskeie benaderings om dan sogenaamd die werklikheid te toets. Terminologie het ontstaan om dan ook die rasionele te ondersteun en te bevorder.

Die rasionele herinner sterk aan Descartes (1596-1650) wat al na verwys is as die vader van moderne filosofie (17, p45-46). Descartes het in ‘n tydperk van groot skeptisisme geleef. Hy het hom daarvoor beywer om alle twyfel in filosofie te probeer uitwis deur by iets uit te kom wat bo alle twyfel bestaan. Descartes het dan ook gedurende die winter van 1619-1620 homself afgesonder in ‘n warm kamer met die uitsluitlike doelwit om alles te betwyfel wat betwyfel kan word. Na baie ure het hy tot die gevolgtrekking gekom dat sy eie verstand moet bestaan anders sou hy nie die vermoë gehad het om te kan twyfel nie. Descartes het voortgegaan en hierdie stewige fondament, tesame met logika, te gebruik om die bestaan van God en die materiële wêreld te bevestig. Descartes het besef dat hy ‘n onvolmaakte en afhanklike wese is wat hom al hoe meer bewus gemaak het van die volmaakte en onafhanklike Wese sodat hy as volg geskryf het: “Ek dink nie die menslike verstand is in staat om enige-iets te weet met meer bewyse en sekerheid nie.” Descartes het dan ook een van die stigters geword van rasionalisme (Rasionalisme beweer dat rede alleen is die primêre bron van alle menslike kennis en is in staat om alle probleme met betrekking tot die mens se natuur en lot uit te sorteer).

Alhoewel Descartes dit nie so bedoel het nie, het hy die pad voorberei vir diegene wat rasionalisme as basis gebruik het om enige geloof in God van afstand te doen! Alles is dan oorgelaat aan die natuur en harde feite. Ons kan sê dat die natuurlike bevooroordeeldheid teen die bonatuurlike het ingetree. Alles moes nou empiries (waarneembaar deur die sintuie) en materialisties gefundeerd wees voordat dit enige geloofwaardigheid sou inhou.

Die mens het toe die stadium bereik waar rede slegs geoorloof is indien dit binne die konteks van die menslike begripsvermoë in verhouding met empiries gefundeerde stimulasie sou plaasvind. Indien ‘n hond as ‘n voorbeeld gebruik word en die hond sou versoek word om die oorsprong en lot van die mens te verklaar, kan as volg geredeneer word: Die hond se poging sal wees binne konteks van sy waarnemingsvermoë en konseptualisering van dit wat hy om hom waarneem, met ander woorde sy verwysingsraamwerk. Sou die hond dan nie in staat wees om die oorsprong van die mens te verklaar nie kan dan afgelei word dat die mens nie bestaan nie. Die ironie is dat die gaping tussen ‘n hond en die mens baie kleiner is as die gaping tussen die mens en God. Indien ek as persoon wel sou probeer aan die hond verduidelik waar die mens vandaan kom, sou die hond dit ook nie kan verstaan nie. Met ander woorde al sou die mens op regte feite afkom in sy soeke om God te verklaar, sal hy dit in elk geval nie kan verstaan nie.

CS Lewis gebruik die voorbeeld van ‘n vrou wat in ‘n put aangehou is. Sy was egter swanger toe sy in die put geplaas is. Die kind is in die put gebore wat die gevolg gehad het dat sy hom moes opvoed deur middel van sketse van hoe dit daar buite lyk. Sy persepsie van die wêreld daar buite was twee-dimensioneel. Dit het bestaan uit plat vlakke met lyne. Hoe sou sy ervaring wees indien hy skielik uitgelig word en ‘n drie-dimensionele wêreld aanskou het?

Die vraag kan nou gevra word dat indien God wel bestaan, sou Sy skepsels Hom kon verklaar? Die antwoord is beslis nee. Die Skepper is in ‘n ander dimensie, die Bo-natuurlike. Wat die skepsels wel sal kan doen is as volg:

· Volg die voetspore en tekens wat die Skepper wel nagelaat het om by Hom uit te kom.

· Soek na dit waar die Skepper Homself wel aan Sy skepsels geopenbaar het op so ‘n wyse dat dit wel deur die skepsels verklaarbaar is, met ander woorde binne konteks van die skepsels se verwysingsraamwerk. Dit moes ook so gedoen gewees het dat daar geen twyfel by Sy skepsels bestaan dat die Skepper Self betrokke was by hierdie openbaring nie. 

Die empiriese en materialistiese beskouings het dus die mens gehelp en vêrder van God verwyder te word deur hulleself tot hulle eie verwysingsraamwerk te beperk.

Indien gekyk word na hoe die denkrigtings deur die eeue verander het verduidelik John Blanchard (17, p27-39) dat mistisisme tot sy einde gekom het met Thales. Thales (585v.C.) word gesien as die vader van die Griekse filosofie. Hy het mitologiese verklarings met betrekking tot die oorsprong en aard van die heelal verwerp deur die basiese beginsels van die natuurlike wetenskap te volg. Thales het geglo dat die fisiese wêreld rasionele en verstaanbare bewyse inhou ten opsigte van sy oorsprong. Hy was ‘n aanhanger van monisme (alle realiteit bestaan uit een basiese stof waaruit alles in die heelal gemaak is, soos byvoorbeeld water). Thales het beweer dat alle dinge is vol gode.

Sokrates (470-399 v.C.) het beweer dat die menslike siel ‘n gevangene is van die mens se liggaam en dat die dood die siel loslaat om sodoende die ewige wêreld van idees in te beweeg. Sokrates was ‘n naturalis, hy het in geen god geglo nie.

Plato (428-347 v.C.) het met sy Teorie van Vorme vorendag gekom. Plato het beweer dat die wêreld verdeel is tussen realiteit en verskynsels. Hy het geglo dat ons slegs sienswyses kan hê oor tasbare dinge en dat werklike kennis verkry word deur rede. Plato het geglo in ‘n goddelike argitek wat die wêreld uit vooraf-bestaande stowwe ontwerp het.

Aristoteles (384-322 v.C.) het beweer dat die mens, soos alle ander dinge, ‘n mengsel is tussen vorm en materie. Rede het hulle egter uniek gemaak en het hulle in staat gestel om eenheid met die goddelike te handhaaf. Baie van Aristoteles se beginsels kan opgespoor word in die denke van ateïste. God was pure vorm, wat bestaan het sonder enige materie, afsonderlik van alle materiële dinge en ook nie onderhewig aan verandering nie. God is die “Unmoved Mover” of die “First Cause” wat abstrak, koel intellektueel, onpersoonlik, verwyderd met geen belangstelling in die wêreld nie.

Hastings haal vir Augustine(353-430 n.C.) aan deur daarop te wys dat filosowe die “homeland” kan sien, maar nie noodwendig die Pad daartoe nie (14, p27).

Hastings wat sê van die vroeë filosowe (14, p. ix) “A hunger for integrity of thought and life in response to the mystery of the Christian God characterizes them, and an awareness, too, of the dangers and limitations of human cleverness.”

Dit is duidelik dat baie van hierdie wyshere rondgeval het sonder ‘n persoonlike verhouding met die Skepper. Tog het ‘n ware wysheer soos Jakob in Genesis 32:10 gebid: “ek is al u gunsbewyse nie werd nie, ook nie die trou waarmee U my versorg het nie…..” Hoekom het Jakob dan die Here se versorging ervaar? Insiggewend is dat geloof eerste moet staan om sodoende werklike kennis van die Skepper te bekom.

Baie van hulle het binne die raamwerk van die beperkte, menslike brein, geredeneer. Die verskillende sieninge oor die eeue, en wel met betrekking tot God, het volgens George W.F. Hegel (17, p 60) was die resultaat van ‘n proses wat as dialekties beskryf is. Hegel (1770-1831) is na verwys as een van die groot filosofiese sisteembouers. Hy het beweer dat die opeenvolgende filosofieë nie alleenstaande was nie, maar almal deel was van ‘n aaneenlopende, dinamiese proses. Sodra ‘n stelling bereik word, word ‘n teenstelling geskep. Laasgenoemde veroorsaak dan weer ‘n nuwe stelling. Die interaksie tussen die twee prosesse word dan na verwys as ‘n sintese. Daar kan ook gesê word dat dit dan ‘n geheelbeeld sou vorm. Hegel het dan geglo dat hierdie proses die selfbewussyn geskep het. Hegel het dan ook beweer dat die geestelike is die enigste realiteit en dat God Homself as ‘n “world spirit” aan die wêreld blootgestel het en dat God nie ‘n Wese is wat verhewe en apart is van die wêreld nie. Duidelik Panenteïsme. 

Aninisme:
Die aanbidding van geeste wat die natuurlike fenomeen sou bewoon of inneem.

Panteïsme:
Beweer dat God is die wêreld. Alles is goddelik.

Panenteïsme:
Beweer dat God is in die wêreld.

Poli teïsme:
Geloof in ‘n veelvoud van, en afsonderlike gode.

Mono teïsme:
Glo in een God.

Monisme:
Die teorie dat alle realiteit bestaan uit een basiese substans of bestanddeel waaruit alles in die kosmos gemaak is. Hierdie is aangehang deur die Griekse filosoof, Thales 585 v.C. Monisme was die eerste teorie waar die ontstaan van die heelal gebaseer is op die natuurlike. Bewyse is dus moontlik en ook die enigste verklaring.

Ateïsme:
Glo dat daar nie ‘n transendentale God bestaan nie.

Thomas Aquinas (1225-1274) ‘n Italiaanse filosoof en beskou as een van die grootste westerse filosowe, het daarop gewys dat God groter is wat ons kan sê, groter as wat ons kan ken, en nie slegs oorskry Hy ons taal en kennis nie, maar is Hy buite en bo die vermoëns van enige verstand, selfs die van engele, en ook bo die bestaan van enige wese of materie (“substance”), (14, p48).

Kennis alleen kan ons nie by God uitbring nie. 1 Korintiërs 8:2-3: “2As iemand meen hy het kennis van iets, het hy nog nie die kennis wat ‘n mens behoort te hê nie. 3Maar as iemand God liefhet, ken God hom.”

Frank Turek wys daarop dat ons nie beskik oor kennis wat beide die bestaan en nie-bestaan van God kan bewys nie. Hy sê ook dat ‘n mens ‘n sekere stadium bereik wanneer jy oor genoeg inligting beskik om tot ‘n gevolgtrekking te kom. Die vrae wat dan nie beantwoord is nie, bly vrae wat bestaan. ‘n Ateïs glo dat daar nie ‘n God is nie sonder dat hy oor al die antwoorde beskik om dit te ondersteun nie. ‘n Ateïs kan nie al die vrae teen ateïsme beantwoord nie (22, p25).

Frank Turek stel die volgende as ondersteunend tot sy stelling: “Ek het nie genoeg geloof om ‘n ateïs te wees nie” (22, p26-27):

· Die wetenskap het bewys dat die heelal ontstaan het vanuit niks. Of Iemand het iets uit niks geskep (Christelike siening) of niemand het iets uit niks geskep nie (ateïstiese siening). Watter siening dink jy is die mees realistiese? Die Christelike siening. Watter siening verlang meer geloof? Die ateïstiese siening.

· Die eenvoudigste vorm van lewe op aarde bevat inligting gelyk aan 1000 ensiklopedieë. Christene glo dat slegs ‘n intelligente Wese kan ‘n lewensvorm skep wat die ekwivalent van 1000 ensiklopedieë bevat. Ateïste glo dat onintelligente natuurlike kragte dit kan doen. Christene het bewyse wat hulle gevolgtrekkings ondersteun. Omdat ateïste nie oor enige bewyse beskik nie, verlang hulle siening baie meer geloof.

· Honderde jare vooruit het antieke skrywers voorspel dat ‘n Mens sal kom wat in werklikheid ook God sal wees. Dit is akkuraat voorspel dat hierdie Mens-God sal in ‘n spesifieke dorp gebore word, van ‘n spesifieke bloedlyn, sal op ‘n spesifieke wyse ly, op ‘n spesifieke tyd sterf en sal opstaan uit die dood ter verlossing van die sondes van die wêreld. Onmiddellik na die voorspelle tyd het verskeie ooggetuies getuig en gedokumenteer dat hierdie voorspellings in werklikheid plaasgevind het. Hierdie ooggetuienis het vervolging, marteling en die dood ondergaan terwyl hulle hulle self kon red deur slegs te ontken wat hulle gesien het. Duisende mense in Jerusalem het tot geloof gekom toe hulle hierdie gebeure gesien of gehoor het, en hierdie geloof het vinnig versprei regoor die antieke wêreld. Antieke skrywers het ook hierdie gebeure bevestig en argeologie ondersteun dit. Nadat bewyse in wetenskap gesien is dat God geskep het (punt 1), glo Christene dat hierdie veelvuldige feite bo alle verstand bewys dat God betrokke was by hierdie gebeure. Ateïste moet baie meer geloof hê om hierdie voorspellings, die ooggetuies se getuienisse, die bereidheid van die ooggetuienisse om gemartel te word en te sterf, die oorsprong van die Christelike kerk, en die ooreenstemmende getuienisse van ander skrywers (sekulêr) en argeologiese bevindinge as onwaar weg te verduidelik.

Tydsbegrip

Volgens Neville Nugent is daar wel ‘n God en kan daar volgens hom redelik maklik verduidelik word hoe die Skepper buite ons tydsbegrip beweeg.

Talle bewyse bestaan vandag dat daar ‘n “Geestelike” lewe is. Mense verklaar dat hulle, spontaan deur middel van die astrale liggaam, sekere plekke besoek het. Hierdie is beslis nie iets waarmee ‘n mens jou moet ophou en probeer beoefen nie want eksperimentering met die dimensie van die gees word deur God verbied: Levitikus 19:31; 20:6;27; Deuteronomium 18:11; 1 Kronieke 10:13-14; Jesaja 8:19-20.
Die feit bestaan egter dat ‘n mens oor ‘n astrale liggaam beskik en dat sekere mense oor die vermoë beskik om te onthou wanneer die astrale die vleeslike verlaat het. Hierdie liggaam gaan beslis voortleef nadat die vleeslike liggaam afgesterf het. 

Baie mense het ook al verklaar dat ‘n persoon wat besig is om te sterf, oomblikke net voordat hy of sy tot sterwe kom, verklaar dat die persoon iemand gewaar wat alreeds oorlede is, daar word beweer dat iemand die persoon kom haal het. Hierdie verskynsel word gereeld deur mense soos predikante en verpleegsters waargeneem.

In ‘n televisieprogram wat op Mnet uitgesaai is, “LIFE” met die titel: “The day I died”, word daar onderhoude met mense gevoer wat skyndood ervarings gehad het. ‘n Mens is van nature geneig om dit nie te glo nie en dit af te maak as een of ander funksie van die brein wat hierdie hallusinasies veroorsaak tydens ‘n tekort aan suurstof. Wetenskaplikes het verskeie briljante oplossings vir die verskynsel. Die probleem ontstaan egter by die volgende: Hoe verklaar jy dat ‘n persoon ‘n sekere plek beskryf, insluitend meubels en toerusting, wat die persoon nie voorheen gesien het nie en dit deur ander persone bevestig word dat dit wel akkuraat beskryf is? Hoe verklaar ‘n mens dat ‘n persoon wat blind gebore is, kon beskryf wat hy/sy gesien het toe hy/sy in hierdie toestand verkeer het? 

Daar word getuig van duisende mense wat ondervra is en wat reeds die tipe ervaring gehad het. Hulle getuig van ‘n kol lig waarna hulle beweeg het, sommiges op uitnodiging van andere. Tydens die proses is daar dan ook kontak met bekende figure. Meeste van die mense se lewens het na die ervaring drasties verander na dit van meer aanvaarding, liefde, gemeenskapsdiens, ensomeer. Dit het dus ‘n besondere realistiese en indrukwekkende indruk op hulle gemaak.

In Southampton, Engeland, het Heather Sloan die tipe ervaring gehad. Vir lank het sy nie oor haar ervaring gepraat nie totdat sy een dag in ‘n tydskrif gelees het van iemand anders wat dieselfde tipe ervaring gehad het. Sy het besef dat sy nie alleen is nie en het besluit om meer uit te vind oor haar ervaring. Sy het aangeklop by Southampton General Hospital en kontak gemaak met Dr Sam Parnia. Dr Parnia en Dr Peter Fenwick het  intense navorsing gedoen oor die skyndood ervaring en die werking van die menslike brein. Hulle het mense ondersoek wat soortgelyke ervarings gehad het wat hartaanvalle oorleef het en ook tydens die aanval as klinies dood beskou kon word. Laasgenoemde verwys na ‘n persoon wat geen hartklop, asemhaling en breinfunksie toon nie. Hulle het honderde mense ondervra waarvan ongeveer 20% skyndood ervarings kon onthou.

Die ondersoek het vêrder gegaan na Arnhem in Nederland. Dr van Lomal het verwys na ‘n pasiënt wat na ‘n hartaanval, klinies dood, by die hospitaal aangebring is. Nadat hulle hom deurgehaal het, het hy nog vir ‘n week in ‘n koma gelê voordat hy sy bewussyn herwin het. Toe een van die verpleegsters by hom besoek aflê, het hy getuig dat hy haar herken en getuig dat sy die persoon was wat by hom was toe hulle hom in die hospitaal ingestoot het. Hy het haar vertel dat sy die een was wat sy valstande uit sy mond gehaal het en in ‘n laai in die trollie gebêre het. Die verpleegster was natuurlik erg geskok omdat al die feite wat die persoon gegee het akkuraat was.

In Atlanta, Georgia, het Dr Michael Sabom ook in die verband navorsing gedoen. Hy verwys na ‘n sangeres, Pam Reynolds, wat ‘n aneurisme in die brein ontwikkel het. Hulle het haar nie lank gegee om te lewe nie. Sy het toe vir Dr Robert Spetzler by die Barrow Neurological Institute in Phoenix, Arizona, besoek. Tydens hierdie operasie is die liggaam fisies tot ‘n stilstand gebring en al die bloed is gedrein om sodoende die aneurisme van die brein te verwyder. Haar oë is toegeplak en haar ore het apparaat ingehad wat klikgeluide gemaak het om die breinfunksies te monitor. Pam getuig vandag in detail hoe die toerusting gelyk het waarmee hulle aan haar gewerk het en verwys ook na gesprekke wat in die teater plaasgevind het. Haar verwysings is alles akkuraat. Volgens Dr Spetzler kon sy beslis nie op daardie stadium enige iets sien of hoor nie. Die brein was onaktief en haar oë en ore was buite aksie. Daar word ook beweer dat haar geheue beslis nie aktief kon wees nie omdat dit ‘n produk is van die brein. Sy getuig ook van die ander ervarings soos voorheen beskryf. 

Die mees indrukwekkende ervaring is die van Vicki Noratuk. Vicki is blind vanaf geboorte. In haar vroeë twintigs was sy betrokke in ‘n motorongeluk. Sy is geneem na Harbourview Medical Centre waar sy in die teater ‘n skyndood ervaring gehad het. Sy getuig van die skrikwekkende ervaring toe sy ‘n “ding” sien en later besef dat dit haar liggaam was. Laasgenoemde kon sy doen toe sy haar trouring en hare herken het. Sy getuig ook van gesprekke in die teater en hoe dit alles vir haar begin sin maak het.

Daar bestaan baie redenasies om hierdie ervarings te verklaar. Wat wel duidelik uitstaan is die feit dat die ervarings nie ‘n produk van ‘n aktiewe, vleeslike brein is nie en dus ook nie ‘n produk is van ‘n bestaande verwysingsraamwerk van ‘n geheue nie. Daar word beslis nuwe feite versamel tydens die proses sonder dat die vleeslike liggaam enigsins betrokke is. Daar kan dus met sekerheid gesê word dat daar ‘n bewussyn voortgaan wanneer die vleeslike liggaam tot ‘n einde kom.

Dr Raymond Moody beweer in sy boek “Life after Life” (29, p.x) dat die mens in sy kern ‘n geestelike wese is. Dr Moody is bekend vir die werk wat hy gedoen het met betrekking tot skyndood ervarings. Hy wys daarop dat vandag met die gevorderde mediese tegnologie en wetenskap, daar so baie skyndood ervarings by pasiënte voorkom dat meer as die helfte van die mediese skole nou kursusse insluit oor die geestelike aspekte van ‘n persoon wat besig is om te sterf. In sy boek verwys hy na duisende mense wat getuig het van hulle ervarings en ook na tendense wat gesien word tydens hierdie ervarings. Hy getuig ook (29, p70) dat daar ‘n drastiese verandering by hierdie mense ingetree het na die skyndood ervaring. Hy beweer ook dat al hierdie mense getuig dat daar vir hulle geen twyfel bestaan oor die realiteit en belangrikheid van die ervaring wat hulle gehad het nie. Dr Moody het ook navorsing gedoen om te bepaal of ander mense wat in die omgewing was kon bevestig wat die skyndood mense beskryf het hulle gesien het toe hulle buite hulle vleeslike liggame was. Hy het ook (29, p 93) verskeie dokters en familielede opgespoor wat kon bevestig dat dit wel die geval was. Dr Moody wys dan ook daarop dat die Bybel in die Ou Testament daarop wys dat die mens voortgaan na sy vleeslike dood, sien Jesaja 26:19 en Daniel 12:2.

Die lewe na hierdie lewe in die Bybel:

Let op die bose geeste wat deur Jesus in varke ingedryf is se woorde “voor die tyd pynig”. Matteus 8:29. Hulle was dus bewus van wat in die eindtyd gaan gebeur. 

Let op Jesus se woorde: “nie in hierdie bedeling nie, en ook nie in die volgende nie”. Matteus 12:32

Genesis 2:7: “Die Here God het toe die mens gevorm uit stof van die aarde en lewensasem in sy neus geblaas, sodat die mens ‘n lewende wese geword het.”


Ons beskik oor ‘n gees, of nog beter gestel, ons is een. Psalm 82:6: “Ek het wel gesê: Julle is almal gode, almal met mag beklee.” Sien ook Jesus se woorde aan die Jode in Johannes 10:34-35: “34Daarop sê Jesus vir hulle: “Staan daar nie in julle wet geskrywe: ‘Ek het gesê: Julle is gode nie? 35God noem hulle tot wie sy woord gekom het, dus ‘gode’, en wat daar geskrywe staan, kan nie verander word nie.’”

God is die God van die lewendes. Jesus wat verwys na God se woorde: “ Ek is die God van Abraham, God van Isak, en die God van Jakob”. Dit bewys dat hulle lewe. Hulle het opgestaan Matteus 22:32

Let op Jesus se beskrywing van die ewige lewe. Markus 10:29-31

Paulus, waaraan die Here verskyn het, sê in 1 Korintiërs 15:51 dat ons nie almal sal sterwe nie, net nadat hy gesê het dat die geestelike liggaam opgewek word maar die natuurlike liggaam word gesaai.

Paulus praat van hierdie bedeling, maar ook van die bedeling wat kom. Efesiërs 1:21

Lewe na die dood: Hebreërs 13:14; 2 Korintiërs 4:18b; Psalm 33:11; Filippense 1:21-23; 3:19-20; 2 Korintiërs 5:6; 1 Petrus 1:17; Filippense 1:21-23; Johannes 5:11-13; 11:25-26; 2 Timoteus 1:10; 1 Tessalonisense 4:13-18

Die dissipels het tot die dood toe getuig omdat hulle oortuig was dat daar lewe by die Here is na die aardse dood. Hulle het onomwonde geglo wat Jesus hulle geleer het.

Ana Mendiz, ‘n Meksikaanse werker vir die World Prayer Centre, wat daarop wys in ‘n toespraak dat ‘n mens nie ‘n gees het nie maar een is!

Evolusieteorie

Die evolusioniste beweer dat daar nie ‘n Skepper is nie, en dat alles wat ons vandag hier op aarde en in die hemelruim waarneem, deur middel van toeval tot stand gekom het. Dit het alles spontaan tot stand gekom en sal alles dan weer spontaan tot niet gaan.

Realiteite wat egter nie voldoende deur toeval, met ander woorde sonder intelligensie, verklaar kan word nie is as volg:

· Hoe kan bewussyn evoleer?

· Hoe kan die vermoë tot gedagtes en drome beskryf word as produkte van toeval? 

· Hoe kan toeval, of miljoene jare se mutasies (afwykings), metamorfose verklaar of voortplanting. ‘n Wese wat deur verskillende stadiums van ontwikkeling gaan om volwassenheid te bereik, soos byvoorbeeld die sywurm of die padda? Die realiteit dat ‘n sperm na die eiersel toe swem en dit dan bevrug om sodoende ‘n nuwe individu te vorm?

· ‘n Kardinaal-belangrike eindproduk se afwesigheid die oorlewing van sy sogenaamde voorganger onmoontlik sou maak. Dink byvoorbeeld aan die proses van bloedstolling.

Alle teorieë redeneer rondom die ontstaan van lewe vanuit materie. Nêrens word deur hierdie teorieë verklaar hoe het ons gekom by materie nie! Met ander woorde hoe het materie uit niks ontstaan? Daar moes ‘n Skepper gewees het wat materie uit niks geskep het.

Dr Louw Alberts

In ‘n praatjie van Dr Louw Alberts het hy daarop gewys dat in die wetenskap gaan dit nie oor die waarheid nie, maar oor geldigheid. Iets moet kan bewys word deur middel van herhaling wat dieselfde resultaat daarstel. Jy moet dit kan definieer sodat iemand anders dieselfde ondersoek kan loods en dan met dieselfde resultaat vorendag kom.

Dr Alberts gee sy eie definisie van biologiese lewe as ‘n sisteem met ‘n voorganger en ‘n vermoë om te reproduseer.

Volgens evolusioniste het biologiese lewe ontstaan waar aminosure, boustene van genetiese materiaal DNA, gevorm is deur middel van ultra-violet bestraling. Met ander woorde ‘n klomp molekules, materie (waar dit vandaan kom kan hulle nie verklaar nie), is bestraal en toe het toevallig aminosure gevorm. Dr Alberts beweer dat, indien een nou sou wou die ewekansigheid kwantifiseer, dit een uit vier plus veertig duisend nulle sou wees sodat so iets kon plaasvind. Om dit te verduidelik gebruik Dr Alberts die voorbeeld van ‘n elektromagneet wat oor ‘n skrootwerf beweeg en skroot optel. Die skroot word later weer losgelaat om terug aarde toe te val. Met die tref van die grond val hierdie skroot op so ‘n wyse dat daar ‘n volledige Boeing 747 staan klaar gevul met brandstof. John Blanchard verwys na (7, p82) die Britse wiskundige en fisikus, Roger Penrose, wat bepaal het dat die ewekansigheid dat die orde in ons heelal deur toeval ontstaan het 1010123,28 is. Die getal is so groot dat dit te groot is al word elke proton in die hele heelal gebruik om ‘n syfer op te skryf. Dit is hoe realiteit lyk vir ‘n persoon wat sê dat alles op en in die heelal deur toeval ontstaan het.
Dr Alberts gaan voort: Die bekendste evolusioniste beweer dat daar nou toevallige veranderings oor miljoene jare plaasgevind het om die meer eenvoudige tot die meer komplekse uit te bring. Die bekendste pogings om dit te probeer ondersteun is as volg:

a) Lamarck. Hy het beweer dat die oordrag van verworwe eienskappe plaasvind. Die struktuur van die DNA wys vandag dat dit nie moontlik was nie.

b) Darwin. Hy het baie navorsing gedoen op vinke in die Galapagos eilande. Darwin het beweer dat daar ‘n mutasie (verander/afwyking) plaasvind in die gene van ‘n spesie, dit veroorsaak dat die spesie die natuur beter oorleef en dan so die eienskappe oordra om later ‘n nuwe spesie te vorm. Dit is nou sou die afwyking in die guns van die individu gewees het. Mikro fases vorm dan ‘n nuwe spesie. Die probleem met hierdie teorie is dat daar geen paleontologiese (opgrawings) bewyse is nie, daar is te groot gapings. ‘n Mutasie word in werklikheid uitgeteel en nie oorgedra nie.

Dr Alberts vra die vraag of ons die produk van blinde, ongerigte toevalle oor miljoene jare is? Dr Alberts wys ook daarop dat alle mans een gemeenskaplike voorouer gehad het. Dit word gestaaf deur die voorkoms van die Y-Chromosoom wat net by mans (mens) voorkom.

Dr Alberts maak dit dus duidelik dat evolusie nie ‘n wetenskap is nie en dat dit in elk geval homself sou uitgewis het soos dit dan ook in die natuur plaasvind.

Daar vind wel dominansie plaas waar byvoorbeeld wit motte in die omgewing meer deur voëls gevang word as die donkerkleurige motte. Die omgewing se agtergrond, soos die bome is meer donker, wat dan veroorsaak dat die donkerkleurige motte in die omgewing se dominante eienskappe oorgedra word na die nageslag. Daar sal dus meer donkerkleurige motte in die omgewing begin voorkom as wit motte. Hierdie is ‘n resultaat van die oordrag van dominante eienskappe en nie die oorsaak van ‘n mutasie nie. In hierdie geval sou ‘n mutasie juis die vinnige uitwissing van die een voorbeeld veroorsaak het. Dit sou meer uitgestaan het. Die evolusioniste sou graag hier ‘n ekstra paar miljoen jaar by wou toevoeg om dan te beweer dat deur die verloop van tyd so iets wel plaasgevind het en uit die mutasie, wat byvoorbeeld een eienskap van een individu verander het, ‘n nuwe spesie ontstaan het.

John Blachard (7, p105) wys daarop dat bloedstolling ‘n groot probleem is vir Darwin se teorie. Bloedstolling is proteïen wat deur ensieme gevorm word. Die vraag ontstaan dat hoe sou die ensieme kon evoleer indien daar nie proteïen was om voor te evoleer nie. Alle eksemplare sou hulle doodgebloei het voordat die proses oor miljoene jare volmaak kon evoleer. Wat vêrder kommerwekkend is vir die ewekansiges, is die feit dat hoe meer fossiele opgegrawe word, hoe groter word die gapings tussen sogenaamde voorgangers en hulle opvolgers. Wat vêrder realiteit is, is dat daar fossiele opgegrawe word wat dateer uit dieselfde tydperke as hulle sogenaamde voorvaders. Wat nooit genoem word nie, is dat fossiele van die meeste hedendaagse diere ook opgegrawe word wat 600 miljoen jaar terug dateer. Dit is andersom is wat ‘n persoon soos Darwin dit sou wou hê.

Dr Howard (Amerikaanse wetenskaplike, voorheen evolusionis) se feite oor die DNA van ‘n mens wat sal strek van die aarde na die maan, en dit in die kern van een sel! Die hele liggaam se DNA sou die Grand Cannian opgehoop volmaak. Dit is alles inligting wat elke eienskap van die spesifieke liggaam bevat. Dit wys na intelligensie agter die skepping! Dr Howard gebruik ook die voorbeeld van ‘n Indiaan se pylpunt wat duidelik daarop dui dat ‘n intelligente wese dit ontwerp en gemaak het. Hoeveel te meer sou daar nie ‘n Intelligente Wese moes wees om die DNA van ‘n mens te skep nie!!

Indien ons kyk na die kompleksiteit van die skepping waarin ons leef kan die volgende in kort opgesom word:

· Die heelal is so groot dat die sonnestelsels waarvan ons bewus is, 13000 miljoen ligjaar van ons af is.

· Die kompleksiteit van menslike liggaam kan veral gesien word indien mens kyk na die DNA molekuul wat in 1953 deur die Britse biofisikus Francis Crick geïdentifiseer is. Die genetiese inligting van ‘n individu word hier gehuisves en bevat, volgens Blanchard (7, p91) die inligting vir onder andere 200 bene, 600 spiere, 10000 oudiologiese senuweevesels, 2 miljoen visuele senuweevesels, 100 biljoen breinselle vesels, 400 biljoen voet bloedvate, tot 300000 proteïene en 100 triljoen hoogs gespesialiseerde selle. Dit alles in ‘n eenheid wat ‘n paar duisend-miljoenstes van ‘n gram weeg. Alles op die heelal, geskiedenis en die hede, sal op een teelepel pas.

· Rick Warren (9, p242) wys daarop dat die brein kan 100 triljoen feite stoor, die bewussyn kan 15000 besluite per sekonde hanteer, die neus kan tot 10000 verskillende reuke hanteer, gevoel kan ‘n voorwerp 1/25000ste van ‘n duim voel, die tong kan een deel “quinine” in 2 miljoen dele water proe.

· Morgan (12, p 27) verwys na die evolusionis, Paul Gentuso, wat in die mediese skool die menslike hand gedissekteer en bestudeer het. Hierdie proses van openbaring van hoe die hand gevorm is met tendons en spierlae om smering, beweging ensomeer toe te laat om die komplekse bewegings van die hand moontlik te maak, het hom laat besef dat daar ‘n Skepper moet wees.

· Morgan (12, p 32-33) verwys na Fred Hoyle, ‘n gerespekteerde wetenskaplike en ook gewese attiës, wat die indrukwekkende samestelling van die koolstof atoom ontdek het. Die koolstof atoom is so spesifiek, perfek en volmaak ontwerp dat indien die samestelling en resonansie vlakke in die geringste mate verander word, lewe onmoontlik sou wees op aarde. In ‘n Cal Tech artikel verklaar Fred Hoyle: “ Some supercalculating intellect must have designed the properties of the carbon atom, otherwise the chance of my finding such a atom through the blind forces of nature would be utterly minuscule. A common sense interpretation of the facts suggests that a superintellect has monkeyed with physics, as well as with chemistry and biology, and that there are no blind forces worth speaking about in nature. The numbers are calculates from the facts seem to are so overwhelming as to put this conclusion almost beyond question.”
· Ravi Zacharias (16, p89) verwys na 6 X 1023 molekules wat in 18ml water voorkom. Dit sal ‘n rekenaar 2 biljoen jaar neem om dit te tel. Indien ‘n mens soveel velle papier op mekaar stapel, sal dit ‘n hoop vorm wat meer as 1 miljoen keer die afstand tussen die aarde en die son sal volmaak.

Morgan (12, p37) verwys na die elektriese lamp waaronder ‘n mens sou lees. Dit is die produk van ‘n geweldige netwerk van kabels en toerusting wat gekoppel is aan ‘n kragopwekker. Hy vra sou dit toevallig kon plaasvind. Ons antwoord sal logies nee wees. Dan verwys hy na die bruin kleurige paling wat 210cm lank word in die Amasone, wat 7 kragopwekkers bevat en genoeg elektrisiteit opwek om iemand te dood wat aan dit raak. Is dit dan toeval se produk? So verwys hy ook na die radar van vliegtuie en dan die van vlermuise, en baie ander voorbeelde.
Dink aan mortaliteit en voortplanting. Hoekom gaan iets dood? Hoekom herstel die weefsels nie so dat die individu onsterflik is nie. Hoekom het die mens byvoorbeeld twee stelle tande, melktande en volwasse tande? Dit is duidelik dat ons so geskep is om ‘n sekere tydperk te leef. Hoekom moet lewende wesens juis vermeerder en materie juis kan reageer?

John Blanchard verwys na CS Lewis wat redeneer dat molekules en chemiese reaksies in sy kop alleen, nie vir hom selfbewussyn kan gee nie. Om by te voeg, wat gebeur indien jou gedagte dan verander? Gee die brein dan vir die molekules opdrag om te verander sodat ons behoefte kan kry om van gedagte te verander?! Hoe het die gedagte dan ontstaan om van gedagte te verander? Blanchard argumenteer dat ‘n ateïs kan slegs deur middel van God die gedagte kry dat God nie bestaan nie (7, p51). Blanchard gaan voort en vertel van ‘n Russiese fisikus, Dr Boris Dotsenko, wat die Here gevind het en na Kanada verhuis het. In Kanada het hy met ‘n akademiese loopbaan voortgegaan en het oortuig geraak van die feit daar ‘n God moet wees wat die heelal bymekaar hou en beheer. Hy verwys na die atome se bewegings wat deur elektriese velde beïnvloed word. Die elektriese veld word nie self die atome nie. Om by te voeg is dit vir my ‘n verduideliking hoe die Here ons geskape het. Ons is so geskape dat ons in voeling met die Here bly. Dit is ook moontlik ‘n verduideliking hoekom ons afwyk van sogenaamde rasionele denke wanneer ons beïnvloed word deur byvoorbeeld alkohol of siekte soos Alzheimers.

Blanchard (7, p93) verwys daarna dat ateïsme se voorvaders soos Francis Crick (DNA ontdek) het beweer dat mikro-organismes die aarde bereik het deur middel van ‘n ruimteskip wat deur ‘n ander beskawing na ons gestuur is. Dit laat die vraag ontstaan van hoe die ander beskawing dan tot stand gekom het? Daar word ook verwys na die Harvard wetenskaplike George Wald, wat die 1967 Nobel prys gewen het vir fisiologie. Ward het beweer dat die oorsprong van lewe op aarde slegs deur twee teorieë verklaar kan word: Skepping of spontane ontwikkeling. Hy bevestig self dat spontane ontwikkeling reeds 100 jaar tevore as onmoontlik bewys is en sê dus dat dit ons bring by die ander moontlikheid: Bonatuurlike skepping. “We cannot accept that…..therefore we choose to believe the impossible, that life arose spontaneously by chance”. Om by te voeg, dit wil lyk asof daar bose snert staan agter die hewige vrees vir ‘n Almagtige Skepper – Realiteit. Die ateïs se kleef aan die onvermoë om te glo aan die abstrakte dryf hom daartoe om God uit enige realiteit te forseer. Hy kleef inderdaad aan ‘n verwysingsraamwerk wat, volgens sy eie lewensbeskouing, nie moontlik is nie.

Morgan (12, p 32-33) verwys ook na Dr Owen Gingerich, Navorsings professor van Sterrekunde en Geskiedenis by Harvard University asook ‘n senior sterrekundige by die Smithsonian Astrophysical Observatory wat in ‘n monograaf beweer: “For me, it makes sense to suppose that the superintelligence, the transcendence ………. has revealed itself through the prophets in all ages, and supremely in the life of Jesus Christ ………….. just as I believe that the Book of Scripture illumines the pathway to God, so I believe that the Book of Nature with it’s astonishing details like the resonance levels of the carbon atom, also suggests a God of purpose and a God of design. And I think my belief makes me no less a scientist.” 

Moraliteit

Waarop word ‘n mens se maatstaf tot moraliteit gebaseer? Dit moet tog gebaseer wees op een of ander iets. Ek moet my eie denke wat vir my reg of verkeerd is kan vergelyk met iets wat vir my laat besef dat dit reg of verkeerd is. Indien jy glo dat 6 miljoen lewens niks werd is nie, is jou motief dan humanisme? Wat is dan die grond motief van humanisme en hoekom is ‘n sekere denkwyse identifiseerbaar? Daar moet een of ander intelligensie staan agter die denkwyse. Dit is duidelik uit die geskiedenis dat ‘n motief wat gebaseer is op persoonlike voordeel, met ander woorde, alles wat plaasvind bring die perfekte resultaat vir die voorganger tot gevolg, ongeag wat die impak op ander is, is destruktief. Indien daar gepoog word om ‘n bydrae te maak tot volmaaktheid van dit buite die individu, nie noodwendig tot nadeel van die individu nie, is dit konstruktief. Onder watter beheer plaas ek die molekules in my kop?

Na baie getuienisse vat dit ‘n groter geloof om te glo dat daar nie ‘n God is nie as wat dit vat om te glo dat daar wel ‘n God is. Paulus die Apostel skryf dat ons nie alles weet as nie al die inligting het nie. Alle inligting is vir ons onmoontlik om te weet, ons kan nie sommer aanvaar dat sekere dinge nie bestaan nie as ons in elk geval nie al die kennis het nie.

Baie ateïste beweer dat die bestaan van ‘n liefdevolle God nie moontlik kan wees nie. Indien daar so ‘n God was, sou daar nie hartseer en euwel op aarde gewees het nie. ‘n Mens sou dus kon redeneer dat, indien daar dan ‘n God volgens hierdie verwysingsraamwerk was, sou die aarde dus heeltemal volmaak en sonder enige euwel gewees het. Die skepsels sou dan in volmaakte harmonie met die Skepper wees het. Indien u saamstem en selfs vêrder kan uitbrei oor hoe hierdie aarde sou gewees het, sou u goeie aanklank kan vind met dit wat in die eerste boek van die Bybel, Genesis beskryf word, die Paradys. Ons is met ander woorde een honderd persent reg. Die skepping was presies so, maar iets anders het verkeerd geloop wat juis die ontstaan van die Bybel genoodsaak het. Boosheid het die wêreld getref en ‘n impak op alles gehad wat ons nie kan besef nie. In Genesis word verwys na die sondeval, die mens het dit oor homself gebring. 

John Blanchard (7, p174) redeneer dat dit nie sin maak vir God om die mens te skep, totale vryheid te gee, en dan moet inmeng met die vryheid sodra iets sou skeefloop nie. Hy beweer ook dat ons beslis nie die bestaan van die bose as rede kan gee vir die nie-bestaan van ‘n liefdevolle (“loving”) God nie. Blanchard vra dan die vraag: Op watter stadium, of vlak, sou God dan moes inmeng? Moes Hy Hitler stop of alle moordenaars en verkragters op aarde? Om by te voeg, moet Hy dan so betrokke wees dat Hy winkeldiefstal ook verhoed? Ons kan so redeneer dat ons naderhand by ‘n skepping uitkom met geen vryheid nie. Indien ons saamstem met ‘n skepping waar die individu wel vryheid van denke het, sou dit sekerlik sin maak vir die Skepper om vir ons dan sekere dinge te moes gee soos byvoorbeeld:

· ‘n Voorbeeld waarvolgens ons moet handel om sodoende onsself te kan handhaaf. Die Voorbeeld moet ook so goed wees dat ons die Skepper self in die Voorbeeld kan raaksien en absoluut volmaak wees sodat ons met die Voorbeeld 100% kan identifiseer. Ons sou dit ook graag maklik wou hê, met ander woorde, indien ons nie presies soos hierdie Voorbeeld kan leef nie, daar nog steeds vir ons vergiffenis sal wees. Ons moet dus nog steeds heeltemal aanvaarbaar wees. Die ewige Realiteit: Jesus Christus
· Dit sou vêrder sin maak dat ons ‘n Verwysingsraamwerk ingebou kry dat , indien ons dan kontak maak met Dit wat vir ons beskikbaar gestel is, Dit vir ons onomwonde aanvaarding, liefde en onmiddellike raad sal van bedien. Die ewige Realiteit: Die Heilige Gees
· Indien ons nie so ingestel is om dit te kan doen nie, moet die Skepper dan vir ons, in ons eie taal, ‘n Boek gee waaruit ons dan kan lees om Hom beter te leer ken en uit raad te kry hoe om die lewe te hanteer en waarheen alles gaan. Hierdie Boek moet ons dan by die Skepper in harmonie uitbring. Die ewige Realiteit: Die Woord van God – die Bybel

Vir die mense wat dan glo daar is nie ‘n God nie kan ingelig word van die volgende:

· Sien Romeine 1:18-25: “18God openbaar vanuit die hemel sy toorn oor al die goddeloosheid en ongeregtigheid van die mense wat die waarheid deur hulle ongeregtigheid probeer onderdruk. 19Wat ‘n mens van God kan weet, was immers binne hulle bereik, want God het dit binne hulle bereik gebring. 20Van die skepping van die wêreld af kan ‘n mens uit die werke van God duidelik aflei dat sy krag ewigdurend is en dat Hy waarlik God is, hoewel dit dinge is wat ‘n mens nie met die oog kan sien nie. Vir hierdie mense is daar dus geen verontskuldiging nie, 21omdat, weet hulle van God, hulle Hom nie as God eer en dank nie. Met hulle redenasies bereik hulle niks nie, en deur hulle gebrek aan insig bly hulle in die duister. 22Hulle gee voor dat hulle verstandig is, maar hulle is dwaas. 23In die plek van die heerlikheid van die onverganklike God stel hulle beelde wat lyk soos ‘n verganklike mens of soos voëls of diere of slange. 24Daarom gee God hulle aan die drange van hulle hart oor en aan sedelike onreinheid, sodat hulle hulle liggame onder mekaar onteer. 25Dit is hulle wat die waarheid van God verruil vir die leuen. Hulle dien en vereer die skepsel in plaas van die Skepper, aan wie die lof toekom vir ewig. Amen.

· Die Profete in die Ou Testament het al daarop gewys dat ‘n mens die Here moet soek en na Sy wil moet vra. Sien Jeremia 29:13-14: “13Julle sal vra na my wil en julle sal dan my wil ken as julle met julle hele hart daarna vra. 14Julle sal My ontmoet, sê die Here, en Ek sal julle terugbring uit die ballingskap uit. Ek sal julle bymekaarmaak tussen al die nasies uit en van al die plekke af waarheen Ek julle verstrooi het, sê die Here, en Ek sal julle terugbring na die plek toe waarvandaan Ek julle in ballingskap weggevoer het.”

· Sien Dawid se woorde in Psalm 145:18: “Die Here is naby almal wat Hom aanroep, almal wat Hom in opregtheid aanroep.”

· Jesus se woorde in Johannes 14:21:”Wie my opdragte het en dit uitvoer – dit is hy wat My liefhet. En wie My liefhet, hom sal My Vader liefhê, en Ek sal hom ook liefhê en My aan hom openbaar.”
Daar word gebeure beskryf in die Bybel wat nie vir ons sin maak nie, maar tog wys op ‘n ander dimensie wat baie groter is wat ons kan besef.

Dink hoe besonders Maria, die moeder van Jesus moes gewees het. Tog het God toegelaat dat sy beleef hoe haar geliefde seun en ook Saligmaker gekruisig word. Daar moet beslis iets wees wat ons nie kan verstaan of voorstel nie.

Johannes die doper wat sekerlik een van die mees gewaardeerde mense vir Jesus moes wees, gemeet aan ons waardes, en steeds watter einde het hy nie beleef nie. Hy is in die gevangenis onthoof sodat die koning ‘n meisie kon beïndruk.

Dink aan die volgende persone se eie konseptualisering van wat besig was om te gebeur, die vrae wat in hulle gemoedere moes opvlam.

· Dawid wat vervolg is in grotte in

· Maria se ontsettende hartseer

· Stefanus (eerste diaken van die kerk) wat gestenig is terwyl Paulus toegejuig het. Dit het plaasgevind voordat Paulus tot bekering gekom het.

· Paulus self wat die grootste evangelis van die geskiedenis was, is vervolg, baie tye in tronke deurgebring en is volgens oorlewering in huisarres onthoof.

· Petrus, die eienaar van die sleutels van die poorte van die hemel, is onderstebo gekruisig.

Bostaande dui daarop dat die eintlike volbringing van God se plan nie op aarde is nie, maar in ‘n ander dimensie wat baie, baie beter is as wat ons op aarde kan voorstel. Dit word ook bevestig deur Paulus in Romeine 8:18. “Ek is daarvan oortuig dat die lyding wat ons nou moet verduur, nie opweeg teen die heerlikheid wat God vir ons in die toekoms sal laat aanbreek nie.”

In 3 Dimensions of time God could generate causes anywhere within or outside the sphere.  The line segment U-E represents the time dimension of the Universe. 


U = Universe comes into existence		B = Birth date of an Individual 


P = Present moment 				D = That individuals time of Death


E = Universe Ends  


G = God from a single point or instant of time could simultaneously influence points U,B,P,D & E along   our time line.

